
A Ch'ari Libro
ESTER

Ester sb'i jun libro tic, yujto syalcot yab'ixal ix
Ester. A viriaj Esdras yed' vitiaj Nehemias, syalcot
eb' viri tas aj smeltzajnacxi eb' israel ic'b'ilb'at
d'a Babilonia. Palta a jun libro tic tz'alancot
yab'ixal jun macarito eb' israel chi' cannac d'a yol
smacb'en Persia. Syalancot yuj jun ix Ester chi',
israel ix, syalriejcot tastac sc'ulejnac ix ayic ayec'
ix d'a spalacio d'a yol smacb'en Persia chi'.

A d'a capitulo 1 yed' 2, syalcoti tas ajnac yoch ix
Ester chi' reinail. Axo d'a capitulo 3 masanto d'a
6, syalcoti to a viriaj Aman ay chucal snanac viri
sc'ulej d'a spatic eb' israel, snib'ejnac viri satel eb’
israel, yujto sat yajal yaj viri yuj viri rey chi'. Palta
a ix reina Ester chi' yab'elta ix tastac van snaan-
chaari viriaj Aman chi', yuj chi' xid' yal ix d'a viri
rey chi'. Yuj chi'avirirey chi'alani to a viriaj Aman
chi'sq'ue d'urian viri d'a jun te te' sb'o viri yuj viriaj
Mardoqueo, viri sc'ab'yoc ix Ester chi'. Yalanpax
viri rey chi' tas syutej scolan sb'a eb' israel chi' d'a
eb' ajc'ol chi'. Axo d'a capitulo 7 masanto d'a 10,
ata'syalcotito a eb'israel chi'yac'nacoch jun q'uiri
eb'yic q'uen Purim, syalanpaxcot yuj tastac ujinac
d'a yol stiempoal ix Ester chi'.

Juntzari nivac vael
1A jun syalcan tic ix uji ayic ayoch viriaj Asuero
reyald'aPersia. 127 macariil yaj smacbh'en viri chi’,
scot d'a India masanto sc'och d'a Etiopia. 2Axo d'a
choriab' Susa, ata' ay spalacio viri rey chi'.

3 Ayic yoxil ab'il yoch viriaj Asuero chi' reyal, ix
yac'an junnivan vael virid'a eb' nivac vinac ayoch
yajalil yed'oc, aton eb’ yajalil eb' soldado yic Per-
sia, eb'yic Media, eb'nivacyelc'ochiyed'eb'ayoch
yajalild'a junjun macari smacb'en viri chi'. 4 Narial
ab'il val ix yac' jun q'uiri chi' viri, yic sch'oxanel
jantac sb'eyumal viri yed' snivanil yelc'och yopi-
sio viri d'a eb' avtab'il chi'. 35 Ix lajvi chi), ix
yac'anoch uquexo c'ual q'uiri viri d'a yamaq'uil
spalacio. Masanil eb' ayec' d'a choriab’ Susa chi',
eb'nivac yelc'ochi yed' eb' malaj yelc'ochi, ix avtaj
eb' smasanil. 6 Te vach' ix aj sb'o b'aj ix och q'uiri
chi'. A c'apac sacsac c'apac yed' c'apac yaax ix
och scortinailoc. Ariejtona’ pax c'apac lino sacsac
yed' c'apac q'uic' mutz'inac ayoch sch'arialoc pax
c'apac cortina chi'. Yamb'il c'apac yuj q'uen ar-
golla nab'a plata ayoch d'a juntzari q'uen oy nab'a
marmol. Axo xila, a q'uen oro yed' q'uen plata
ayoch d'ay. Axod'asatluum, a q'uen marmol ayem
d'ay, ay q'uen sacsac, ay q'uen q'uiq'uic'. 7 Axo
juntzari vaso nab'a oro syuc'lab'ej eb'. Ch'occh'oc
yilji junjun vaso chi'. Te nivan vino ix el d'a sc'ol
vini rey chi' yac'ani. 8 Ix yalan vin rey chi' d'a eb'
yajal yaj d'a eb' tz'ac'an servil viri to malaj junoc
mach tz'ac'chaj pural yuc'an vino chi’, junjun eb’
syal yuc'an eb' jantac snib'ej. 9 Ariejtona’' pax ix
reina Vasti, ix schec pax b'ochaj jun nivan vael
ix d'a spalacio viri rey chi' yic vach' sva eb' ix ix
avtab'il.

10 A val d'a yuquil c'ual q'uini chi', ix te tzalaj
sc'ol viri rey chi' yuj vino. Yuj chi' ix schecb'at
ucvatri eb' viri yac'umal servil viri, eb' viri ayoch
yipoc sc'ol viri, aton viriaj Mehumadn, vitiaj Bizta,

viriaj Harbona, viriaj Bigta, viriaj Abagta, viriaj
Zetar yed' viriaj Carcas. 11Ix checjib'at eb' viti yic
b'at yic'ancot ix reina Vasti chi' eb' viri d'a yichan
viri rey chi', yujto snib'ej viri sjavi ix yed' scorona
copopi yilji, yic sch'oxanpaxel svach'il yilji ix d'a
yichari masanil eb' anima yed' d'a yichari eb'nivac
yajal, yujto te vach' yilji ix. 12 Palta maj stac'cotlaj
sb'a ix. IX stenec' ix tas ix b'at yal eb’ viri schecab’
viri rey chi'. Yuj chi' ix te cot yoval vini rey chi'.
13-14 Ix yavtancot ucvatri eb' viri nivac yopisio d'a
Media yed' d'a Persia chi' vifi, eb' viri yipc'olal
yaj yuj vifi: Aton viriaj Carsena, viriaj Setar, viriaj
Admata, viriaj Tarsis, vitiaj Meres, vitiaj Marsena
yed' viriaj Memucdan. A eb' viri chi', yojtac ley eb'
viri sic'lab'il, yuj chi' d'a eb' viri ix sc'anb’ej viri rey
chi' tas tz'aj jun chi' sb'oi. 15Ix sc'anb'an virid'a eb’
vifti icha tic:

—Icha syal co ley, naec ved'oc ¢tas yovalil tz'aj
ix reina Vasti chi', yujto maj sc'anab'ajej in chec-
nab'il ix, ix b'at yal eb' viri in checab'? xchi viri.

16 A val d'a yichari masanil eb' molan chi’, ix
yalan viriaj Memucdn d'a viri rey chi' icha tic:

—Mamin rey, a ix reina Vasti chi', mariocriej
d'ayach ix och smul ix, palta ix ochpax smul ix
d'ayori a ori nivac yajal ori tic yed' d'a masanil
eb' viri vinac ay d'a yol a macb'en tic. 17 A tas ix
sc'ulej ix chi' ol yab' masanil eb' ix i, ol sc'ayb'an
eb' ix, marixa ol aj yelc'och eb' viri yetb'eyum
eb' ix d'a yol sat, ol am yalan eb' ix icha tic: A
viriaj rey Asuero ix avtan ix reina Vasti, palta maj
sc'anab'ajejlaj ix sb'ati, xcham eb' ix. 18 A eb'
ix yetb'eyum eb' viri nivac yajal d'a Persia yed'
d'a Media tic, ayic ol yab'an eb' ix tas ix yutej

sb'a ix reina chi', ol laj yalan eb' ix d'a eb' viri
yetb'eyum. Yuj chi' a yuj jun tic ol spatiquejel eb’
viri yetb'eyum eb' ix, axo scot yoval eb' viri chi'
d'a eb' ix. 19 Yuj chi' jun mamin rey, tato vach'
scanjunticd'ayach, ac'tz'ib'chajjunocleyyicscan
leyal d'a Persia yed' d'a Media tic, to maxtzac yal
yec'b'ati: Marixa b'aq'uini sjavi ix reina Vasti d'a
yichari viri rey, xchiocab' jun ley chi'. AXo junocxo
ix ec'to svach'il d'a yichar ix chi', a ix tz'ochcan
reinail sq'uexuloc ix. 20 A jun ley chi' yovalil
tz'ac'chaj ojtacajel d'a masanil yol a macb'en tic
yicvach' masanil eb'ixix ol sc'anab'ajejval eb' viri
yetb'eyum eb' i, yalriej tas animail, xchi viri.

21 A jun ix yal viriaj Memucan chi', ix scha val
sc'ol viri rey chi' yed' masanil eb' ayec' yed' viri, ix
och d'a yopisio yuj viri. 22Yuj chi' ix schecan viri
tz'ib'chajb'at d'a junjun macari d'a yol smacb'en
chi', d'a sti' junjun chotiab'. Ix yalanb'at viri to
ayocab' yelc'och eb' viri vinac d'a yol spat, aocab’
eb' viri tz'alani tastac sb'oi.

2

Ix sic'’chajoch ix Ester reinail

1Ix ec' junoc tiempoal, ix sich'i yoval sc'ol viriaj
rey Asuero chi'. IX snaancot viri tas ix sc'ulej
ix Vasti chi' yed' pax jun ley ix alchajel yuj ix.
2Yuj chi' axo eb' viri ayoch yajalil yed' viri d'a yol
smacb'en chi', ix yal eb' viri icha tic:

—Yovalil saychajcot eb' ix cob'estac d'a viri rey
tic, aton eb' ix te vach' yilji. 3 Sic'ocab’ viri rey
tic junjunoc schecab' d'a junjun macari d'a yol
smacb'en tic, yic vach' a eb' vifi tz'ic'ancot masanil

eb' ix cob'estac te vach' yilji. Sjavi eb' ix d'a spala-
cio viri d'a choriab' Susa tic, tz'ochcan eb' ix d'a
yol sc'ab'viriaj Hegali, viri starivan eb'ix yetb'eyum
virirey tic. Aviritz'ac'an servil eb'ix yic ste b'o yilji
eb'ix. 4 A junoc ix cob'es ol scha sc'ol viri rey tic,
aton ix ol ochcan reinail sq'uexuloc ix Vasti chi',
xchi eb' viri.

A jun pensar chi', ix scha val sc'ol viri rey chi’,
yuj chi'ix schec viri c'ulaj icha chi'.

5Ad'achoriab’ Susa chi', ata' cajan jun viri israel
scuchan Mardoqueo yuninal vitiaj Jair yiritilal
viriaj Simei. A viriaj Simei chi', a viriaj Cis ay
yiritilal viri d'a yiritilal Benjamin. 6 A eb' smam
yicham viri, ic'b'ilcot eb' yuj viriaj rey Nabu-
codonosor d'aJerusalén,javinaccan eb'd'a Babilo-
nia. Junriej janaccan eb' yed' viriaj Jeconias sreyal
Judd. 7 A viriaj Mardoqueo chi', ay jun ix yisil
jun viri sc'ab'yoc viti ayec' yed'oc, aton ix Hadasa,
syalelc'ochi Ester, meb'a’ ix, yujto chamnac smam
snun ix. Axo virtiaj Mardoqueo chi' ix ilan q'uib’
ix, icha val yisil viri yaj ix. Te vach' yilji sat ix
yed' snivanil. 8 Axo yic ix elta jun ley yuj viri rey
chi', tzijtum eb'ix cob'estac ix molchaj d'a chotiab’
Susa d'a spalacio viri. A viriaj Hegai ix ac'chajoch
stativumaloc eb' ix, aton viri starivantaxon eb' ix
yetb'eyum viri rey chi'. Ayoch ix Ester chi' d'a
scal eb' ix. 9 Te vach' spensar ix ix yiloch viriaj
Hegai chi', yuj chi' te vach' ix yutej spensar viri
d'a ix. Elarichamel ix te ac'chaj juntzari remeyo
yic tz'ac'chajoch d'a snivanil ix yic ste b'o yilji ix,
tz'ac'chaj pax vael te vach' d'a ix. Ix ac'chajoch
ucvar eb' ix schecab' viri rey te vach' yic tz'ac'ji
servil ix. Ix ac'chajb'at eb' ix yed' ix Ester chi' d'a

jun cuarto te vach' b'aj ay eb' ix yetb'eyum viri rey
chi'.

10 A ix Ester chi' malaj jab'oc tas ix yal ix tas
iritilal, ma tas choriab'il ix, yujto ix cham val
yalan viriaj Mardoqueo chi' d'a ix to max yal-laj
ix. 11Junjun c'u tz'ec' viriaj Mardoqueo d'a sat b'aj
ayec'eb'ix ix chi', yic syab'an vifi tato vach' sc'ol ix
Ester chi' yed' tas tz'aj yac'ji servil ix.

12 Masanil juntzari eb' ix cob'estac chi', jun ab'il
ix b'ochaj yilji eb' ix. D'a sb'ab'elal vaque' ujal
succhajec' aceite yic mirra d'a snivanil eb' ix. Axo
d'a junxo vaque' ujal, succhajec' perfume yed'
crema d'a eb' ixX ichataxon juntzari sc'an eb' ix
iX. Axo yic ix el yab'ilal sb'ochaj yilji eb' ix chi’,
junjunal ix ic'jib'at eb' ix yic svay eb' ix yed' vini
rey chi'. 13Icha chi'ix aj sc'och junjun eb'ix d'a viri
rey chi'. Ayic tz'elta eb'ix b'aj ayec' eb'ix cob'estac
chi, syalriej sc'anan eb' ix tastac snib'ej yic sb'oan
sb'a eb' ix. 14 Sh'at eb' ix d'a spalacio vifti rey chi'
d'ayemc'ualil, axo d'ajunxo q'uiriib'alil, sc'ochcan
eb'ixd'ajunxo patb'ajayeb'ixschab'il yetb'eyum
virirey chi', b'aj ayoch viriaj Saasgaz yilumaloc eb'
iX yuj viri rey chi'. Majxo c'ochlaj eb'ix d'a viri rey
chi', ariej tato ay junoc eb'ix te vach', scha sc'ol viri,
ajunix chi' tz'avtaj sb'i, sb'at ix b'ian.

15 Axo ix aji, ayic ix c'och stzolal d'a yib'an ix
Esteryisilcan viriaj Abihail, sc'ab'yoc virtiaj Mardo-
queo chi', yic b'at vay ix yed' viri rey chi', ariej tas
ix yal viriaj Hegai starivumal eb' ix, ariej ix yic'b'at
ix. Te vach' ix Ester chi' d'a yol sat masanil eb’
tz'ilan ix. 16 Ayic slajuriil uj, d'a jun uj scuchan
Tebet, ayic yuquil ab'il yoch viriaj Asuero reyal,
ata' ix ic'chajb'at ix d'a spalacio vin yic svay ix

yed' vini. 17 Yelxo val te xajan ix Ester chi' yuj vin
rey chi'. Malaj junocxo ix te xajan yuj viri. Te
nivan svach'c'olal viri ix sch'ox d'a ix d'a yichari
juntzarixo eb' ix cob'estac chi'. Yuj chi' ix schec
viri ac'chajq'ue jun corona d'a sjolom ix. Ix lajvi
chi' ix yac'ancanoch ix viri reinail sq'uexuloc ix
Vasti. 18 Ix schecan b'ojoc jun nivan vael viri yic
tz'ic'jichaari ix Ester chi'. Ix yavtan masanil eb’
yajal ayoch d'a yopisio yed' viri d'a yol smacb'en
chi'. Ix yic'anemta sb'isul q'uen tumin viri ayoch
d'a yib'afi eb' anima yac'ani. Te tzijtum pax tas ix
yac'virid'ajuntzarinacidonayd'ayol smacb'en chi'.
Icha chi'ix aj sch'oxanel svach'c'olal viri rey chi'.

Ix yab' viriaj Mardoqueo‘R’tas ix alchaj d'a
spatic virirey

19 Ayic toxo ix q'uexchaj b'aj cajan eb' ix
cob'estac chi', ayic ayxo och viriaj Mardoqueo d'a
yopisio d'a spalacio viri rey, 20 a ix Ester chi' arieja’
max yal-lajix tas choriab'il ix, tas yiritilal ix. Arieja’
sc'anab'ajan ix tas syal viriaj Mardoqueo chi', icha
ix sc'anab'ajej ix ayic ayec' ix d'a spat viri.

21 A junel, ayic ix c'och stzolal d'a yib'ari viriaj
Mardoqueo d'a yopisio d'a palacio viri rey chi', ay
chavari eb' viri starivan b'aj ay viri rey chi', aton
viriaj Bigtan yed' viriaj Teres. Te aycot yoval eb'
viri d'a vifi rey chi', van yalan eb' viri tas syutej
eb' viri smilancham viri rey chi'. 22 Ix yab'an
viriaj Mardoqueo tas van yalan eb' viri chi', axo
viri iX checan aljoc d'a ix reina Ester chi'. Axo
ix ix alan d'a viri rey chi' to a viriaj Mardoqueo
ix ab'an tas van yalchaj d'a spatic viri. 23 Axo ix
sc'anb'an viri yab'i, ix checlaji to yel jun lolonel ix

yal viriaj Mardoqueo chi'. Yuj chi' a chavari eb’ viri
starivumal viri rey chi', ix q'ue locan eb' viri d'a
te te'. A jun ix uji chi' ix stz'ib'’chajcan b'aj aycan
yab'ixal viriaj rey Asuero ayic ixX yac'an reyal viri.

3

Viriaj Mardoqueo yed' viriaj Amdn

1Ix lajvi yec' juntzari chi', ix yac'anoch yopisio
viriaj Aman yuninal viriaj Hamedata yiritilal viriaj
Agag viri rey chi'. Ix ac'jioch viri sat yajalil d'a
juntzarixo eb' vifi yajal d'a yol smacb'en vifi rey
chi'. 2Masanil eb' viri tz'ac'an servil viri rey chi’,
yovalil tz'em cuman eb' viri, tz'empax riojan eb’
viri d'a yichati viriaj Aman chi’, yujto icha chi' ix aj
yalan viri rey chi'. Axo pax virtiaj Mardoqueo chi’,
max sc'anab’ajejlaj jun checnab'il chi' viri.

3 Ax0 juntzarixo eb' viri yajal chi', ix sc'anb'an
eb' viri d'a viriaj Mardoqueo chi' tas yuj max
sc'anab'ajej jun checnab'il chi' vifi. 4 Junjun c'u
syalan eb' viri d'a viri, palta max schalaj yab' viri
tas syal eb' viri chi', yujto toxo ix yal viri d'a eb' viri
to israel viri. Yuj chi' ix b'at yalan eb' viri d'a viriaj
Aman chi' yic syilan eb' viri tato toriej ol yiloch
viri viriaj Amadn chi'. 5> Ayic ix yilan viriaj Amadn to
yel max emlaj cuman viriaj Mardoqueo chi', max
empax riojan viri d'a yicharn vin ayic tz'ec' vifi, ixX
te cot yoval viri. 6 Toxo ix yab' viri to israel viriaj
Mardoqueo chi', yuj chi' ix snaan viri to mariocriej
viri smiljichamoc, palta ix sna viri tas tz'aj satjiel
masanil eb' israel ayec' d'a yol smacb'en viriaj rey
Asuero chi'.

Junley yic satjiel masanil eb' israel

7A d'a b'ab'el uj scuch Nisdn, yic slajchavil ab'il
yoch viriaj Asuero reyal, ix och suerte d'a yicharn
viriaj Aman yic syil viri tas c'ual, ma tas tiempoal ol
elc'och jun tas sna viri chi'. Axoix aji,ad'a 13 yoch
slajchavil uj scuch Adar; ix checlaj sc'ual. & Yuj chi’
ix yal viri d'a viri rey chi' icha tic:

—Mamin rey, a d'a masanil chotriab' ay d'a yol
a macb'en, ay jun macari anima ch'oc yeli. Ch'oc
yel sley eb' d'a yichari juntzarixo choriab’, max
sc'anab'ajej a ley eb'. Mari smojoc scajnaj eb’
d'a yol a macb'en tic. 9 Yuj chi' mamin rey, tato
scha a c'ool, aq'uelta junoc ley yic syab' masanil
choriab' to satel juntzari anima chi'. Tato icha
chi' ol vac' junoc 7,500 quintal q'uen plata b'aj
smolchaj q'uen tz'ac'ji d'ayach, xchi viri.

10Tx scha sc'ol virirey tas ix yal viri chi', yuj chi' ix
yiq'uel scolc'ab’ viti b'aj ayoch sello, ix yac'an vin
d'a viriaj Aman chi', aton viri ajc'ol d'a eb' israel.
1 1Ix yalan viri rey chi' icha tic:

—A q'uen plata ix al chi, canocab' q'uen
d'ayach, axo eb' anima tzal chi', ic yaj eb’, syal tza
c'ulej tas nab'il uj d'a yib'ari eb’, xchi viri d'a viri.

12 Ayic 13 yoch b'ab'el uj d'a yol ab'il chi', ix avtaj
masanil eb' viri stz'ib'um viri rey chi' yic stz'ib'an
junley chi' eb' viri ix yaq'uelta viriaj Aman chi', yic
sb'at d'a masanil eb' yajal d'a junjun choriab' d'a
yolsmacb'envirirey chi'. Ajunley chi'ix tz'ib'chaj
d'a sti' yed' d'a sletrail junjun choriab'. Ix och sb'i
vini rey chi' d'ay yed' sello viri. 13 Elarichamel ix
checjib'at eb' viri checab'd'a masanil yol smach'en
viri rey chi'. Syalan jun ley chi' to junriej c'ual ol
satjiel masanil eb' israel yed' masanil eb' yuninal
eb'. Axotastacayd'aeb’,olic'chajcanec’' smasanil.

Ajun c'uix checlaj chi', aton d'a 13 yoch slajchavil
uj scuch Adar. 14Ix pucax jun ley chi' d'a masanil
smacb'en viri rey chi'. Ix alchajel d'a scal masanil
anima yic vach' listaxo yaj eb' anima d'a jun c'u
chi'. 15 Elarichamel ix pucaxb'at jun ley chi' icha
ix aj yalan viri rey chi'. B'ab'el ix alchajel d'a yol
choriab' Susa. Yacb'an van yuc'an afi viri rey yed'
viriaj Aman chi', axo eb' anima d'a choriab' Susa
chi', ix te somchajchaari eb’ yuj jun ley chi'.

4

Ochnac eb'israel cusc'olal yuj jun ley

1 Ayic ix yab'an viriaj Mardoqueo masanil tas
ix alchaj chi', ix snic'chitanb'at spichul viri yuj
sch'oxanel scusc'olal, ix yac'anoch pichul yic
cusc'olalvin, ixyac'anq'ue q'uentic'aq'uil taari viri
d'a sjolom, ix och ijan viri yec' d'a cal choriab'.
Tz'el yav viri yuj cusc'olal. 2 Axo yic ix c'och vin
d'a sti' spalacio viri rey, maj ochlaj viri d'a yool,
yujto max chajiochlaj junoc mach yuj viri rey chi'
tato ayoch pichul yic cusc'olal yuuj. 3 Ariejtona’
d'a masanil choriab' b'ajtac ix tz'ib'chajb'at jun
ley chi', masanil eb' israel ix och d'a cusc'olal.
Ayic ix sch'oxanel scusc'olal eb’ chi', ix och eb' d'a
tzec'ojc'olal. Tz'oc' eb', tz'el yav eb’, tzijtum eb' ix
sjulec' jichan sb'a d'a scal q'uen tic'aq'uil taari, ix
yac'anoch pichul eb' yic cusc'olal.

Ix teviix Ester yuj eb'yetchoriab’

4 A eb' ix ix tz'ac'an servil ix reina Ester yed'
eb’ viri vinac starivan ix, ix yal eb' yab' ix tas yaj
viriaj Mardoqueo chi’, yuj chi' ix te cus sc'ol ix, ix
yac'anb'at pichul ix d'a viri yic syic'anel pichul yic

cusc'olal ayoch chi' yuj viri, palta maj yal-laj sc'ol
viri ix scha'a. 5 Axo ix Ester chi' ix avtancot jun
viri schecab' viri rey scuch Hatac, schecab' pax vin
ix. Ix schecanb'at viri ix d'a viriaj Mardoqueo yic
b'at sc'anb’ej viri tas van yuji, tas pax yuj icha chi'
syutej sb'a viri. 6Yuj chi' ix c'och viriaj Hatac chi'
b'aj ayec' viriaj Mardoqueo chi' d'a jun parque d'a
yichari sti' spalacio viri rey chi', ix lolon viri yed'
viri. 7Ix yalan viriaj Mardoqueo masanil tastac
tz'alchaj chi' d'ay yed' pax jantac sb'isul q'uen
plata syaltej viriaj Aman yic tz'och b'aj smolchaj
q'uen stumin viri rey yic vach' satjiel masanil eb’
israel yalan viri. 8 Ix yac'anpax jun scopiail jun
ley chi' viri d'a viriaj Hatac chi', yic sch'ox vin
d'a ix Ester chi' yic syojtaquejel ix yuj tas van
yuji d'a choriab' Susa chi'. Ix yalanpaxb'at viriaj
Mardoqueo chi' to stevi ix d'a vifi rey, tope val
syal yec'b'at jun ley chi' d'a yib'ari eb' yetchoriab'
ix chi'.

dIxlajvichi', ix paxta viriaj Hatac chi', ix ul yalan
viri d'a ix Ester chi' masanil tas ix yalcot viriaj
Mardoqueo chi'. 10 Ix schecanxib'at viriaj Hatac
chi' ix yic b'at yalxi viri d'a viriaj Mardoqueo chi’
icha tic: 11 Masanil mach ayoch schecab'oc vitirey
yed' masanil choriab' ayoch d'a yol smacb'en viri,
yojtac eb' to ay jun ley tz'alani tato ay mach tz'och
d'a yol sti' b'aj ay viri rey d'a spalacio, tato mari
avtab'iloc yuj viri rey chi', b'etiej schami, taxoriej
vinac ma ix. Ariej b'ian tato syic'q'ue sc'ococh vin
rey chi', aton jun nab'a oro, sch'oxanelta viti d'ay,
a jun chi' max chamlaj. A in tic, ayxo jun ujal max
in avtaj yuj viri rey chi', xchib'at ix.

12 Ix yalan viriaj Hatac d'a viriaj Mardoqueo

chi' masanil tas ix yal ix Ester chi'. 13 Yuj chi’'
ix spacanxi viri tas ix yal ix chi: Marn a nalaj
to yujriej to ayach ec' d'a spalacio viri rey chi' ol
ach colchajoc yacb'an masanil eb' quetchoriab' ol
cham eb'. 14 Tope yuj jun sjavi d'a quib'ari tic jun,
yuj chi'ix ach sic'chajoch reinail, yic tzori a colani.
Palta tatomalajtas ol al ticnaic, b'ajam ol cotjunoc
mach ol ori colanoc, palta a ach tic ol ach satel yed'
masanil eb' a c'ab'oc, xchib'at viri.

15 Ix yalanxib'at ix Ester chi' d'a virti icha tic:
16 Ixic, molb'ej masanil eb' quetchoriab' cajan d'a
choriab' Susa tic, tzex och d'a tzec'ojc'olal vuuj,
malaj jab'oc tas tze va'a, malaj pax tas tzeyuq'uej
oxeoc c'ual oxeoc ac'val. Ol och pax eb' ix tzin
ac'an servil d'a tzec'ojc'olal ved'oc. Ol lajvoc chi',
ol in b'at vil vifi rey chi', vach'’chom mari ichocta'
yalan ley. Taxoriej tzin cham jun, chamoc in
ocab'i, xchib'at ix.

17Ix sc'anab'ajej viriaj Mardoqueo chi' masanil
tasix yalix chi'.

)

Ix c'ochix Ester d'ayichari virirey

1 Axo yic ix lajviec’ oxe' c'ual chi', ix sb'oan sb'a
ix Ester chi', ix yac'anoch spichul ix yic sreinail.
Ix lajvi chi'ix c'och ix d'a jun amac' ay d'a sti' jun
yed'tal viri rey chi', b'aj c'ojanem viri d'a sc'ojnub’
yic sreyal. 2 Ayic ix yilanelta viti to ayec' ix d'a
stielta chi', ix sch'oxan viri to stzalaj viri yed' ix, iX
yac'anelta sc'ococh viri nab'a oro. Ix ochc'och ix,
ix och yub'yub' ix d'a srii' q'uen c'ococh chi'. 3 Ix
sc'anb'an viri d'a ix icha tic:

—¢Tas tzach ic'an reina Ester? ¢Tas tza nib'ej?
Tato tza nib'ej tza c'an narialoc in macb'en tic, syal
vac'an d'ayach, xchi viri d'a ix. Ix tac'vi ix icha tic:

4—Maminrey, tato syal a c'ool, ay jun nivan vael
ixvac'b'ochajoc to tzach cot vael ticnaic yed' viriaj
Aman, yujto nivan elc'och d'a yol in sat, xchi ix. Ix
yalan viri icha tic:

5 —Avtejeccot viriaj Aman d'a elarichamel to
sc'anab’ajaj masanil tas snib'ej ix reina Ester tic,
xchi viri.

Yuj chi' ix b'at vini rey yed' viriaj Améan d'a jun
nivan vael ix sb'o ix Ester chi'. ¢ Ayic van yuc'an
vino eb', ix yalan viri rey chi' d'a ix icha tic:

—C'an masanil tas tza nib'ej d'ayin, ol vac'
d'ayach, vach'chom tza c'an narialoc in macb'en
tic, syal vac'an d'ayach, xchi viri.

7Ix yalan ix d'a vifi icha tic:

—Mamin rey, a val tas tzin nib'ej tzin c'an
d'ayach atontic: 8 Tato yel xajan in uuj, tato b'ecan
a c'ol ac'an tas tzin c'ana’, schaocab' a c'ol a cotxi
vael q'uic'an yed'viriaj Aman tic. Olin checb'ochaj
junocxo vael, yujto te nivan elc'och d'a yol in sat.
Ato q'uic'an chi'sval d'ayach tas tzin nib'ej, xchiix.

Snib'ej viriaj Amdn smilcham‘R'viriaj Mardo-
queo

9Ix te tzalaj viriaj Aman ayicix elta virib'ajix och
vael chi', palta ayic ix yilan viri to ayec' viriaj Mar-
doqueo d'a sti' spalacio viri rey chi', ix te cot yoval
Viri yujto ayic ix ec' viri ta', maj q'uelaj litian viriaj
Mardoqueo chi', maj empax riojan viri. 10A d'ajun
rato chi' maj sch'oxel-laj schichonc'olal viri chi'.
Axo yic ix c'och viri d'a spat, ix yavtancot juntzan
eb' yamigo viri, ix yavtanpaxcot ix yetb'eyum vir,

aton ix Zeres. 11 Ix och ijan viri yic'anchaari sb'a,
ix yalan jantac sb'eyumal viri d'a eb’, tzijtum pax
yuninal viri. IX yalanpax viri to ix sic'chajelta vin
yuj viri rey d'a scal juntzarixo eb' viti ayoch yajalil
yed'oc, ix ac'chajoch viri yajaliloc juntzari eb' vini
chi'. 12Ix yalanxi viri icha tic:

—Ariejtona’ a inriej ix in avtajb'at vael yed' viri
reyd'ajun nivan vael yujix reina Ester. Avtab'il in
pax vael yed' viri rey chi' q'uic'an d'a junxo nivan
vael syac'ix d'a virirey chi'. 13 Palta ayic svilanoch
junviriisrael scuchan Mardoqueo c'ojanem d'a sti'
spalacio viri rey chi', masanil juntzari tas ay d'ayin
tic, marixa jab'oc yelc'och d'a yol in sat, xchi viri.

14 Yyj chi' ix yal ix yetb'eyum viri chi' yed' eb’
yamigo viri chi'icha tic:

—Ac' b'ochajem junoc te te' jun ch'ariil tz'ajq'ue
steel. Tza c'anan d'a vifi rey chi', axo q'uic'an
q'uiriib'al sq'ue d'urian viriaj Mardoqueo chi' d'a
te', yic vach' tzalajc'olal tzach b'at d'a jun nivan
vael yed' viri rey chi', marixa jab'oc tas tza na'a,
xchieb'.

Ajun pensar chi' ix scha sc'ol viriaj Aman chi', ix
schecan vifi b'ojoc jun te te' chi'.

6

Ix icjichaariviriaj Mardoqueo

1 A val d'a jun ac'val chi', maj ochlaj svayari
viri rey chi', yuj chi' ix yal vifi to tz'ic'chajcot
juntzari b'aj tz'ib'ab'il yab'ixal tastac ujinac d'a
yol smacb'en viri chi', ix avtaj yab' viri. 2 Ix
ilchaj b'aj syala' to a viriaj Mardoqueo ix alani tas
yalnac viriaj Bigtan yed' viriaj Teres, starivumal
sti' spalacio viri rey chi'. Ix sna eb’ viri tas syutej

smilancham viriaj rey Asuero chi'. 3 Yuj chi' ix
sc'anb'ej viri rey chi' d'a eb' viri ayoch yopisio yuj
Viri:

—¢Tas ac'b'il yed' tas utajnac viriaj Mardoqueo
yuj jun tas sc'ulejnac viri tic? xchi viri. Ix tac'vi eb’
Viri:

—Malaj val jab'oc tas ac'b'il d'a viri, xchi eb’ viri.

4Ix yalan viri rey chi' icha tic:

—¢Mach jun ayec' d'a yamaq'uil palacio tic? Ix-
iquec eyila', xchi viri. A val ta' van sjavi viriaj
Aman yic tzul sc'anan viri d'a viri rey chi' to
tz'ac'chajq'ue locan viriaj Mardoqueo d'a jun te te'
toxo ix schec b'ojoc vifi.

5Yuyj chi'ix yal eb' viti schecab' viri rey chi'":

—A viriaj Aman ayeq'ui, xchi eb' viri.

—Ix yalan viri rey chi' to tz'avtajoch viri b'aj
ayec' viri chi'.

6 Ix och viriaj Aman chi' b'ian, ix sc'anb'an viri
rey chi' d'a viri icha tic:

—¢Tas Smoj tz'utaj junoc viri vinac, tato tzin
nib'ej svic'chaari viri? xchi viri.

Ix snaan viriaj Aman chi' d'a spensar icha tic:
¢Machto val junoc ol yic'chaari viri rey tic? A inriej
toni, xchi viri. 7Yuj chi'ix tac'vi vifi icha tic:

—Mamin rey, a val tas smoj tz'utaj junoc vinac
chi’, 8 to tz'ic'chajcot junoc a pichul tza c'an d'a
opisio tic yed' noc' a chej tza c'antaxoni. Axo
d'a sjolom noc' tz'ac'chajq'ue junoc yelvanub'
icha corona, a sch'oxani to ic noc'. 9 Axo jun
a pichul chi' yed' noc' chej chi' tz'ac'chaj d'a
junoc eb' viri yajal to nivan yelc'och yopisio tic,
syac'anoch a pichul jun viri tza nib'ej tzic'chaari
chi'. Tz'ac'chajq'ue viri d'a yib'ari noc' a chej chi',

slajvi chi' squetzchaj noc' d'a yalari viri d'a yoltac
calle yed' d'a parque. Syalan viri quetzjinac noc'
chi'icha tic: Ichaton tic tz'aj yic'jichaari junoc viri
vinac snib'ej viri rey syic'chaatri, xchiocab'i, xchi
viriaj Aman chi'.

10 Ix lajvi chi', ix yalan vin rey chi' d'a viriaj
Aman chi'icha tic:

—Ixic d'a elarichamel, ic'b'at c'apac in pichul
chi' yed' noc' in chej chi', icha val ix aj alan chi',
icha val chi' tzutej a b'oan viriaj Mardoqueo vin
israel, aton viri c'ojanem d'a sti' in palacio tic.
Malajocab’ junoc tas ix al chi' to max a c'ulej, xchi
Viri.

11 Yuj chi' ix yic'b'at c'apac pichul chi' viriaj
Aman chi' yed' noc' chej chi', ix yac'anoch vin
d'a viriaj Mardoqueo chi'. IX squetzan noc' chej
chi' viri d'a yalarn viri, ix ec' vifi d'a yoltac calle
yed' d'a parque, ix yalan vifi icha tic: Ichaton
tic tz'aj yic'jichaari junoc mach to snib'ej viri rey
syic'chaari, xchi viri.

12 Ayic ix 1ajvi yic'jiec' viriaj Mardoqueo chi' yuj
viri, ix b'at viri yac'xican viri d'a sti' spalacio vitirey
chi', axo viri elarichamel ix paxcan viri d'a spat. Te
cusc'olal ix aj viri, ix smacan sat viri yuj q'uixvelal.
BIxyalanvirid'aix yetb'eyum yed' d'a eb' yamigo
masanil tas ix utaj viri chi', yuj chi' ix yal eb' icha
tic:

—A viriaj Mardoqueo chi',israel viri, yuj chi' van
slajviem opisio tic d'a spatic viri. Mari ol ac'laj
ganar viri, palta to a viri ol ach ac’an ganar, xchi
eb'.

14 Manto lajvi yalan eb' icha chi', ix c'och eb' viri
schecab' viri rey chi' d'a elarichamel yic tz'ic'jib'at

viriaj Aman chi' d'a jun nivan vael ix schec b'ojoc
ix Ester chi'.

7

Ix och chamel d'a yib'ari viriaj Aman

1Ix lajvi chi', ix b'at viri rey yed' vitiaj Amadn chi'
d'a jun nivan vael chi'. 2 Axo yic van yuc'an vino
eb' viri, ix yalan viri rey chi' d'a ix Ester chi' icha
tic:

—C'an tas tza nib'ej d'ayin, ol vac' d'ayach,
vach'chom a narialoc in macb'en tic tza c'ana’, xchi
Vin.

3Ix tac'viix Ester chi' icha tic:

—Mamin rey, tato vach' in d'a yol a sat, tato
scha a c'ool tas tzin c'an d'ayach, ariej val tas tzin
c'an d'ayach to max in a cha miljocchamoc, max
champaxlaj eb' vetchoriab'. 4 Yujto a in tic yed'
eb' vetchoriab' chi', ix ori chorichaji yic tzori satjiel
d'a junelriej. Comonoc val toriej ofi chorichajb'at
checab'oc, tato icha chi' tecan mari smojoc to
sviq'uec' a tiempo, 0CxXo0 jun, to ol ofi satjoquel d'a
junelriej, xchi ix.

> Ix sc'anb'an viriaj rey Asuero chi' icha tic:

—¢Mach jun chi'? ¢B'ajtil ay jun mach snaan jun
tzal chi'? xchi vifi.

6Ix yalan ix icha tic:

—Aviri ajc'ol chuc spensar chi', aton viriaj Aman
tic, xchi ix.

A val yic ix yab'an jun lolonel vitiaj Aman chf',
sacxoriej ix aj yilji sat viti yuj xivelal d'a ylchan Viri
rey yed' d'a yichariix reina Ester chi'. 7Ix q'ue van
viri rey chi', iX te cot yoval viri, ix elta viri d'a yol
pat b'aj van sva eb' chi'. Ix el viri b'aj ay yamaq'uil

spalacio. Palta axo viriaj Aman chi', ix yilan viri
to van yac'jioch chamel d'a yib'ari viri, ix cantiej
viti b'aj ix va eb' chi', ix tevioch viri d'a iX reina
Ester chi' to tz'ac'ji nivanc'olal viri yuj ix. 8 Ayic
ix ochxic'och viri rey b'aj ix va chi', ix yilan viri to
cumanem viriaj Aman chi' d'a stz'ey b'aj c'ojanem
ix reina chi'. Ix yalan viri rey chi' icha tic:

—¢Tom tza nib'ej tzixtej ix reina d'a vichar d'a
yol in pat tic? xchi virni.

Ayic ix yalan juntzari lolonel viri rey chi,
elarichamel ix macchaj sat viriaj Aman chi' yuj eb’
viri schecab' viri rey chi'. 9Ix yalan jun viri checab'
scuchan Harbona icha tic:

—Mamin rey, a d'a spat viriaj Aman tic, ix yac'
b'ochajem jun te te' viri jun ch'atiil ix ajq'ue steel.
Ata’' ol q'ue locan viriaj Mardoqueo yuj viri yalani,
aton viri sc'ulejnac jun tas vach' d'ayach, xchi viri.

—Aq'uecq'ue locan viriaj Aman tic d'a jun te te'
chi', xchi viri rey chi'.

10 Yuj chi' ix q'ue locan viriaj Aman chi' d'a
te', aton te' ix sb'oq'ue vifti yuj viriaj Mardoqueo
yalani. Icha chi' ix aj sicb'i yoval sc'ol viti rey chi'.

8

Jun ley ix alchaj yuj svach'iloc eb' israel

1Ad'ajuncuchi’, masanil tas ay d'a vitiaj Amadn,
viti ajc'ol yajoch d'a eb' israel, ix yac' viri rey chi'
d'a ix Ester. Axo vifiaj Mardoqueo chi', nivan
yopisio viri ix ac'ji yuj viri rey chi', yujto toxo ix yal
ix Ester chi' to te ayto yuj sbh'a ix yed' vini. 2Ix lajvi
chi', ix yic'anel q'uen scolc'ab’ viri rey chi', q'uen
ixX ic'chajec' d'a viriaj Aman, ix yac'anoch q'uen
viri d'a vitiaj Mardoqueo chi'. Axo masanil tas ay

d'a viriaj Aman ac'b'il d'a ix Ester chi', ix ac'jioch
d'a yol sc'ab' viriaj Mardoqueo chi'. 3 Ix lajvi chi’'
ix c'ochxi ix Ester d'a yichati vifi rey chi'. Ix em
cumanix, ix och ijjan ix yoq'ui. Ix teviix to tz'ic'jiel
yopisio jun ley te chuc ix sb'o viriaj Aman chi'. Ix
yalan ix to max elc'och tas syal jun ley chi' d'a eb’
israel. 4Ix yac'anelta sc'ococh viri rey chi' nab'a
orod'aix, ix q'uelirian ix d'a yichari vin. 5 Ix yalan
ixicha tic:

—Mamin rey, tato vach' in d'a yol a sat, tato
vach' tas tzin c'an tic tzab'i, tato d'a val yel xajan
in uuj, comonoc tzac' tz'ib'chajb'at junocxo ley yic
tz'el yopisio tas syal jun ley ix yac'b'at viriaj Aman
yuninal viriaj Hamedata yiritilal vitiaj Agag d'a
masanil yol amacb'en b'aj syala' to satjiel masanil
eb' vetchoriab'. 6 Mari ol techaj vuj vilan tas ol
javoc d'a yib'ari masanil eb' vetchoriab' yuj tas ol
aj co satjieli, xchi ix.

7Ix yalan viriaj rey Asuero chi' d'a ix yed' d'a
viriaj Mardoqueo chi' icha tic:

—A viriaj Aman chi' locanxoq'ue viti d'a te te',
yujto chuc tas ix snachaari viri d'a spatic eb’
eyetchoriab’. Masanil tas ay d'a vir, toxo ix
vac' d'ayach. 8 A ticnaic tz'ib'ejb'at icha tas tze
na yuj svach'iloc masanil eb' eyetchoriab' chi'.
Tzeyac'anoch in b'i yed' in sello d'ay.

Yujto a junoc ley b'aj ayoch in b'i yed' in sello
d'ay, maxtzac yal-laj yeq'ui, xchi vifi.

9 Elarichamel ix avtaj eb' vini stz'ib'um viti rey
chi', ayic 23 yoch yoxil uj scuch Sivan. Masanil
tas ix yal viriaj Mardoqueo chi'ix tz'ib'chajb'at d'a
masanil eb' israel, d'a eb' viri yajal, d'a eb' viri
yajalil eb'soldado, d'a masanil eb' viri yajal yaj d'a

127 macatiil yaj smacb'en vifi rey chi', scotto d'a
India masanto sc'och d'a Etiopia. Ix tz'ib'chajb'at
d'a sti' yed' d'a sletra junjun choriab’ yed' d'a sti'
eb'israel. 10Ix ochpax sello viriaj rey Asuero d'ay
yic scheclaji to a viri tz'alani. A eb' ix b'at spuc
jun ley chi', a d'a yib'ari noc' chej jelan sb'eyi,
aton noc' schej viri rey ayec' d'a yed'tal, ata' ix
q'ue eb'. 11 A d'a jun ley ix yalb'at viri rey chi',
yalriej tas choriab'il b'aj ayec' eb' israel chi', syal
smolb'an sb'a eb' yic scolan sb'a eb'. Tato ay
eb' ajc'ol yalriej tas choriab'il sc'och d'a eb' yed'
syamc'ab’ yic oval, syal satanel eb' ajc'ol chi' eb'.
Yed' pax yetb'eyum yed' yalyuninal eb' ajc'ol chi'
syal satanel eb'. Syic'ancanec' eb' tas ay d'a eb’
ajc'ol chi'. 12 A juntzari tic, junriej c'ual tz'ajsb'o d'a
masanil yol smacb'en viriaj rey Asuero chi', aton
d'a jun c'u chequel yajcan d'a 13 yoch slajchavil
uj scuch Adar. 13 A scopiail jun ley chi', yovalil
spucax d'a junjun macatiil yaj smacb'en viri rey
chi', yovalil tz'alchajel d'a scal masanil choriab’
yujto ley yaji, yic vach' a d'a jun c'u chi', masanil
eb'israel chi' syac'lista sb'a eb' yic spacan sb'a eb’
d'aeb'ajc'ol chi'. 14 A eb'viriix b'at yal jun ley chi',
elarichamel ix checjib'at eb' virti yuj viri rey chi’, ix
q'ueeb'virid'ayib'arinoc'schejvirti. Ixalchajpaxel
jun ley chi' d'a choriab' Susa chi', b'ab’el choriab’
yaj d'a yol smacb'en viri rey chi'.

15 Ayic ix elta viriaj Mardoqueo d'a sdespacho
viri rey chi', ayoch spichul viri yic yopisio yuuj,
q'uicmutz'inac yed' sacsac yilji. Ayq'ue jun nivan
corona nab'a oro d'a sjolom viri, ayoch jun xotil
viri nab'a lino q'uic'mutz'inac yﬂji. Masanil eb’
anima ay d'a choriab' Susa chi', ix avajq'ue eb' yuj



ESTER 8:16 xxi ESTER 9:6-10

tzalajc'olal. 16 Yuj chi' a eb' israel ix el lenaj ix yil
eb', ix te tzalaj eb’, yujto ix ic'jichaari eb' ix yab'i.
17 Ayic ix c'och jun ley chi' d'a masanil lugar yed'
d'a junjun choriab’, masanil eb' israel ix te tzalaji.
Ix yac'anoch jun q'uiti eb’, ix va eb'. Tzijtum eb’
anima d'a junjun choriab’ ix yac'och sb'a israelal
yed' eb', yujto xiv eb'd'a eb'israel chi'.

9
Ix ac’ji ganar eb'yajc'ol eb'israel

1 Ayic 13 yoch slajchavil uj scuch Adar, aton
jun c'u chi' chequel yaji yic tz'elc'och tas syal jun
ley alb'ilel yuj viri rey chi', aton d'a jun c'ual chi'
satjiel eb' israel yuj eb' ajc'ol chi' yalani. Axo ix
aji, maj elc'ochlaj icha chi', palta to a eb' ajc'ol chi’
ix ac'ji ganar yuj eb' israel chi'. 2 A d'a masanil
yol smacb'en viriaj rey Asuero chi', ix smolb'ej sb'a
masanil eb'israel d'ajunjun choriab'b'ajtacayeb'.
Ix syamanoch eb' yac'an oval yed' eb' ix snib'ej
satanel eb' chi'. Marixa junoc mach ix stec'b'ej
sb'a d'a yichari eb' israel chi', yujto toxo ix och

xivc'olal d'a scal eb' anima smasaml 3 Masanil
eb' viri nivac yajal ay d'a junjun macari smacbh'en

viti rey chi' yed' eb' viri nivac yopisio, ix yac'och
sb'a eb' viri yed' eb’ israel, yujto ix te xiv eb' viri
d'a viriaj Mardoqueo chi', 4 yujto te nivan yopisio
viri d'a spalacio vifi rey chi'. A sb'inajnaquil vin
ixX te pucax d'a masanil choriab’, yujto d'a junjun
c'u ste nivanb'i yopisio viri chi'. 5 Ix miljicham eb’
ajc'ol chi' d'a q'uen espada yuj eb' israel chi'. Ix
satjiel eb' smasanil, ix sc'ulej eb' israel chi' icha
val tas snib'ej. 610 A d'a choriab' Susa chi', ay
500 eb’ viri vinac ix miljicham yuj eb' israel chi’,

palta malaj val jab'oc tastac ay d'a eb' viri ix cham
chi' ix yiq'uec' eb'. A d'a scal eb' viri ix cham
chi', ix cham eb' viri tic: Viriaj Parsandata, viriaj
Dalfon, viriaj Aspata, viriaj Porata, viriaj Adalias,
viriaj Aridata, viriaj Parmasta, viriaj Arisai, viriaj
Aridai yed' viriaj Vaizata. A viriaj Aman ajc'ol d'a
eb' israel, vifi yuninal viriaj Hamedata, a viri ay
yuninal eb’ viri slajurivariil.

1T A d'ajun c'uchi', ayic ix yab'an vifi rey jantac
sb'isul eb' anima ix cham d'a choriab' Susa chi’,
aton b'aj cajan viri, 12ix yalan viri d'a ix reina Ester
icha tic:

—A eDb' etchoriab' toxo ix smilcham 500 eb' viri
vinaceb'yed'lajurivari eb' viri yuninal viriaj Aman
d'a choriab' Susa tic. Ocxom pax d'a juntzarixo
choriab'd'a yol in macb'en tic, jantac am tas ix uji.
Al d'ayin tasto tza nib'ej, ol vac' d'ayach, xchi virfi.

13Ix tac'viix Ester chi' icha tic:

—Mamin rey, tato syal a c'ool, tzala' to a q'uic'an
sc'ulejxi eb' vetchoriab' d'a choriab' Susa tic icha
tas ix sc'ulej eb' ticnaic icha yalan a ley. Tzalan
paxi to sq'ue locan snivanil lajurivari eb’ viri yuni-
nal viriaj Aman chi' d'a te te', xchi ix.

14Ix yalan viri rey to sc'ulaj icha chi'. Ix alchajel
jun ley chi' d'a masanil yol choriab' Susa chi'.
IX q'ue locan snivanil lajurivari eb' yuninal viriaj
Aman chi'.

15 Masanil eb' israel cajan d'a choriab' Susa chi’,
ix smolb'ejxi sh'a eb' ayic 14 yoch uj scuch Adar, ix
smilancham 300 xo eb' viri vinac eb’, palta malaj
jab'oc tas ay d'a eb' anima chi' ix yiq'uec' eb'.
16-17Masanil eb'israel cajan d'ajuntzarixo choriab'
d'a smacb'en viri rey chi', ix smolb'ejpax sb'a eb’

ayic 13 yoch uj chi', yic scolan sh'a eb' d'a eb’ ajc'ol
chi'. 75 mil eb' ajc’ol chi' ix smilcham eb’, palta
malaj jab'oc tas ay d'a eb' ixX yiq'uec' eb'. Ayic
14 yoch uj chi’, ix och vaan eb' smilancham eb’
anima chi', ix yac'anoch q'uiri eb' yed' nivac vael
d'a tzalajc' olal.

18 Axo eb' israel cajan d'a choriab' Susa chi/,
ix smolb'ejpax sb'a eb' yic scolan sb'a eb' d'a 13
yoch uj yed' d'a 14, axo d'a 15 ix och vaan eb'
smilancham eb' anima chi', ix yac'anoch q'uiri eb’
yed'nivac vael d'a tzalajc'olal. 19 Axo pax eb'israel
cajand’ajuntzarixo choriab'yed' d'ajuntzari aldea
malaj smuroal, a d'a 14 yoch uj scuch Adar, ata'
ix yac'och q'uiri eb' d'a tzalajc'olal, ix sian vael eb’
d'ay junjun.

A q'uiri yic Purim

20 Ix schecan tz'ib'chaj masanil juntzar tas
iX uji tic viriaj Mardoqueo, ix schecan virn to
tz'ac'chajb’at d'a masanil eb' yetisraelal viri cajan
d'a masanil yol smacb'en viriaj rey Asuero chi', eb’
cajan d'a slac'anil yed' eb' cajan d'a najat. 211Ix
yalanb'at viri to d'a 14 yed' d'a 15 yoch uj Adar
d'a junjun ab'il, yovalil tz'och q'uiri, 22 yujto a
d'a juntzari c'ual chi' a eb' israel ix satanel eb’
yajc'ool. A val d'a jun uj chi', a scusc'olal eb' yed'
yoq'uelc'olal, ix meltzajcanoch d'a tzalajc'olal. Yuj
chi' a d'a jun c'u chi' ix yac'och q'uiti eb' yed'
nivac vael, ix laj sian vael eb' d'ay junjun, ix
yac'an scolval eb' d'a eb' meb'a’. 23 A jun ley ix
schec tz'ib'chaj viriaj Mardoqueo chi’, ix ochcan
sb'eyb'aloc eb' israel chi'. 24 Yujto a viriaj Aman
ajc'ol d'a eb' israel chi', ix yac'och suerte viri d'a

yib'ari eb' tas c'ual satjiel eb' smasanil, 25 palta
yujto ix b'at tevi ix Ester d'a vini rey, yuj chi' ix
yaq'uelta jun ley viri to a masanil chucal ix sna
viriaj Aman chi' sc'ulej d'a eb' israel chi', a d'a
yib'ari viri smeltzajcani. Yuj chi' ix ac'jiq'ue locan
viri yed' eb' yuninal d'a te te'. 26 Yuj chi' a juntzan
c'ual chi' ix scuchcan Purim. A jun lolonel chi'
syalelc'ochi, juntzari tastac sc'an eb' d'a suerteal.

Icha syal tas ix tz'ib'ejb'at viriaj Mardoqueo chi’
yed' tas ix sc'ulej eb’, 27 a ix sh'eyb'alej eb' israel
chi'yed'yiritilal yed' pax masanil eb' syac'och sb'a
israelal. Yovalil syac'och chab' c'ual q'uiri chi'
eb' d'a junjun ab'il, icha sc'ual ix aj yalchajcani.
28 Icha chi' ix ajcani yic snachajcot yuj eb' yiritilal
Israel d'a junjun macari smacb'en viri rey yed' d'a
junjun choriab' to yovalil snacot eb', syac'anoch
q'uiri eb' yic Purim d'a sc'ual ix checlajcan chi’
d'a masanil tiempo. 29 Axo ix reina Ester yisilcan
viriaj Abihail yed' viriaj Mardoqueo viri israel, a
d'a sb'i yopisio eb' chi, ix schec eb' tz'ib'chajb’at
yuj q'uiri yic Purim chi', yic svach' ac'chajoch yip
junix schec b'ab'laj tz'ib'chajb'at eb'. 30Ix schecan
eb' pucchajb'at d'a masanil eb' yetisraelal eb' ca-
jan d'a 127 macati yaj smacb'en viriaj rey Asuero
chi'. Ix ac'jib'at stzatzil sc'ol eb' yetisraelal eb' chi’
yuuj. 31Ixlajvi chi', ix alchaji to yovalil tz'och q'uini
yic Purim d'a sc'ual chequelxo ix ajcani, icha val
ix yutej viriaj Mardoqueo yed' ix reina Ester chi'
yalani. Yovalil sc'anab’ajej eb' yed' pax yiritilal eb’
yic snachajcot tzec'ojc'olal yed' cusc'olal. 32 A jun
checnab'il ix yac' ix Ester chi’, a tz'alani tas tz'aj
yoch q'uiri chi'. A jun tic ix schec ix tz'ib'chajcani.

Snivanil yelc'och viriaj Mardoqueo

1Ix yac'och q'uen tumin viriaj rey Asuero d'a
yib'ari masanil eb' anima, aton eb' ay d'a yol
smacb'en viri masanto eb' cajan d'a stitac a' mar,
yic syac' q'uen eb' d'a viri. 2 Masanil sjelanil vin
rey chi' yed' yopisio yed' yab'ixal tas val yute-
jnac viri yac'an nivac opisio d'a viriaj Mardoqueo,
tz'ib'ab'ilcan b'aj aycan yab'ixal tastac ujinac d'a
yol smacb'en Media yed' Persia. 3 A viriaj Mardo-
queo chi', ix ochcan viri schab'il yajalil d'a viriaj
rey Asuero chi'. Te nivan ix aj yelc'och viri d'a
scal eb' yetisraelal. Te xajan ix ilji vifi yuj eb’
yetchoriab' chi', yujto ix sayjiec' svach'il eb' yuj
viri, iX yac'an val yip viri yic vach' tzalajc'olal yed'
junc'olal tz'aj eb'.

